
I1-Mejda tal-ghotja shiha ta’ Kristu

“Qam minn fuq il-mejda tal-ikel”, qalilna l-vangelu li ghadu kif ixxandrilna. Nixtieq
nistedinkom biex bil-hsieb taghna mmorru f’dik il-kamra ta’ fuq u nosservaw ftit
x’setghet kienet din il-mejda li fugha Gest ghamel I-Ahhar Ikla tieghu. Certament li
kienet mejda differenti minn dik ta’ Mattew, li kien jigbor it-taxxi. Dik ukoll kienet
mejda li jsemmi 1-Vangelu, imma kienet mejda li fugha jsir is-serq u l-qerq. Il-mejda
tac-Cenaklu kienet mejda differenti minn dik ta’ Epuluni s-sinjur li jsemmi Kristu fil-
Vangelu; huwa kien jaghmel ikliet kbar imma mbaghad lil Lazzru kien ihallih mejjet
bil-guh, ilagqat il-frak li kien jaga’ minn fuq il-mejda. Allura l-mejda ta’ Epuluni
kienet il-mejda li tissimbolizza gheluq il-qalb lejn il-htigijiet tal-proxxmu. Ma kinitx
din il-mejda li fugha Gesu ghamel 1-Ahhar Cena.

Mejda tal-ghotja shiha ta’ Kristu

[I-mejda li hemm fid-dar taghna tixbah b’xi mod lil din il-mejda li minn fugha gam
Kristu biex jahsel sagajn 1-Appostli? Kif kienet din il-mejda? Kienet mejda li fugha
sar il-gsim tal-ikel, u allura kienet mejda li tohloq il-komunjoni, ghaliex 1-ikla hija
wahda mill-espressjonijiet sbieh ta’ fejn hemm I-ghaqda u ta’ fejn hemm il-gsim.

Geslt mhux biss ha 1-hobz u l-inbid u tah lid-dixxipli, imma ghall-kelma tieghu dawk
il-hobz u l-inbid inbidlu u saru 1-Gisem u d-Demm tieghu. Allura I-mejda tal-Ahhar
Cena hija 1-mejda tal-imhabba, tal-generozitd u tal-ghotja shiha li Kristu jaghmel
tieghu nnifsu lid-dixxipli. “M’hemmx imhabba akbar minn din li wiehed jaghti hajtu
u lilu nnifsu lil ohrajn”! Hija l-mejda tal-bidla, meta 1-hobz u Il-inbid inbidlu
f’sustanza u f’realta gdida li hija 1-Gisem u d-Demm ta’ Kristu.

Il-mejda tal-qadi

Imma l-mejda li fugha Kristu ghamel 1-Ahhar Cena hija l-mejda tal-qadi. L-ikla
flimkien, il-gsim u l-bidla jwasslu biex Kristu jaghmel dak il-gest li bih jaqdi lid-
dixxiplu u lill-bniedem bil-hasil tar-riglejn. Din il-mejda ghadha tezisti u ahna llejla
ninsabu migburin u mdawrin maghha. Din il-mejda, li tirrapprezenta 1-mejda tal-
Ahhar Cena, hija l-altar imqaddes. L-altar ilaqgaghna flimkien halli ahna wkoll
nagsmu ma’ xulxin il-Gisem u d-Demm ta’ Kristu. “Il-kal¢i li ahna nbierku m’hux il-
kal¢i tad-Demm tal-Mulej? Il-hobz li ahna nagsmu m’hux il-Gisem tal-Mulej?”.

Sfortunatament ghandna Kristjani li jiltagghu madwar il-mejda imma ma japprezzawx
li jircievu lil Gest Ewkaristija fit-tqarbin imgaddes, u ghalhekk inheggigkom biex
meta niltagghu madwar din il-mejda ma nongsux li nersqu b’hegga u b’devozzjoni
biex nitmantnew b’dan il-Hobz niezel mis-Sema.

Il-mejda tal-bidla

II-mejda tal-altar hija I-mejda tal-bidla, ghaliex il-hobz u l-inbid tal-offerta, li minn
hawn u ftit iehor sa rressqu fuq il-mejda, ghall-kelmiet tas-sacerdot “Dan huwa
Gismi” u “Dan huwa Demmi” jinbidlu u jsiru sustanza u realtd gdida. U ladarba



ssehh din il-bidla tal-hobz u l-inbid ghaliex m’ghandhiex issehh ukoll il-bidla tal-
Kristjan, il-bidla tal-komunita li titmantna minn din il-mejda?

Il-mejda tas-servizz

II-mejda tal-altar ukoll twassalna ghas-sagrific¢ju u ghas-servizz. =~ M’hemmx
Ewkaristija vera jekk ahna ma nifthux qalbna ghall-htigijiet tal-proxxmu. M’hemmx
Ewkaristija jekk ma tkunx imsiehba wkoll mill-offerta tal-karita u tal-imhabba li ahna
naghmlu. Imma jien tigini f’'mohhi mejda ohra, li hija I-mejda tal-Kelma ta’ Alla li
hija prezenti fil-knejjes taghna. Il-Kelma ta’ Alla tigborna biex ahna nagsmuha
flimkien, biex din il-Kelma tifthilna galbna u mohhna u theggigna biex inhobbu u
naqdu lill-proxxmu taghna. Tigini f’'mohhi mhux biss il-gemgha liturgika, bhalma
hija taghna llejla, imma dawk il-gruppi kollha li ghandna fil-Knisja u li jiltaqghu
regolarment madwar il-mejda; fuq din il-mejda jkun hemm I-Iskrittura.

Inheggigkom halli, issa li dehlin fir-raba’ fazi tal-Missjoni Djocesana, il-fazi li fiha sa
ssir il-proposta lill-komunita parrokkjali biex niltaqghu izjed fis-sala tal-Kelma fejn
hemm il-mejda li fugha tghammar il-Kelma, thallu I-Kelma tohlogkom mill-gdid.

Il-mejda tal-familja

Jiena tigini f’mohhi wkoll il-mejda li hemm fid-djar taghna. Anki dik il-mejda tal-
familja taghna ghandha tkun mejda Ewkaristika bhalma kienet dik ta’ Kristu fl- Ahhar
Cena. Ghandha tkun mejda li tigbor il-familja flimkien, u mhux gisna kulhadd bil-
mejda tieghu, kulhadd b’orarju differenti. Suppost li 1-hin tal-ikel jigborna flimkien
halli nagsmu mhux biss dak li hemm fil-borma imma s-sentimenti u t-thassib taghna,
u hekk insiru nafu lil xulxin. Dizgrazzjatament ghandna familji li ma jiltagghux,
langas biex jieklu flimkien, ahseb u ara kemm sa jiltagghu biex jghidu l-barka
flimkien, li hija l-barka li qal Kristu fl-Ahhar Cena, u kemm sa jiltaqghu biex jitolbu
flimkien. Il-mejda tal-familja trid tkun mejda li fugha ninbidlu, u ninbidlu ghall-ahjar.

Fuq il-mejda tal-familja wkoll jista’ jkun hemm dak il-miraklu li sehh fl-Ahhar Cena
u ssehh dik il-bidla tal-galb, bit-tama li jigu meghluba 1-kunflitti u d-differenzi li flok
jaqdu lill-familja jifirduha. Tistghux timmaginaw haga aktar straordinarja milli
jkollok zewg imwejjed fil-familja, ghax fuq wahda jiekol ir-ragel u fuq wahda tiekol
il-mara?

Ghajnuna lill-vittmi tat-terremot fl-Italja

Gheziez tieghi, meta llejla ged nic¢celebraw il-festa solenni tal-Ikla li Kristu ghamel u
li joffrilna fuq l-altar, ejjew immorru lura lejn djarna u nittrasformaw il-mejda tad-dar
taghna f’altar li fuqu ssir l-offerta kollha mhabba. Hija din il-mejda li mbaghad tiftah
il-qalb tal-familja mhux biss ghal xulxin imma wkoll ghall-barrani u ghall-htigijiet tal-
proxxmu taghna. Intom taraw bhali 1-ahbarijiet li qed jaslulna mill-Italja: xhieda li
tagsamlek qalbek. Kif nistghu ahna ma nhossux ghal dawn hutna? Propju ghalhekk
jiena tlabt li 1-gbir kollu li jsir fid-djocesi taghna fil-jum tal-Gimgha 1-Kbira jmur
bhala ghotja ta’ karita lejn dawn hutna.

Dawn huma I-ftit hsibijiet i xtaqt nagsam maghkom illejla. L-esperjenza li ssehh fuq
il-mejda tal-Ahhar Cena hija profondament umana u profondament divina. X’hemm
izommna milli fuq l-imwejjed 1-ohra kollha li madwarhom niltaqghu, bhalma huma
dawk fil-hwienet taghna, fl-ufficcji legali, fil-klini¢i u f’tant postijiet ohra, ahna
naghmlu differenza? Fil-Kristjani 1i jiltagghu madwar mejda ghandu jkun hemm



differenza, u din id-differenza ssehh verament meta ahna naghmlu hilitna biex naghtu
s-sehem taghna halli l-imwejjed taghna jkunu jixbhu lill-mejda tal-Ahhar Cena.



